
Eva Mena margolaria mural handi bat egiten aritu zen, atzo goizean zehar. IMANOL GARCIA

Gazteak sentsibilizatzeko
ekitaldi ugari Zerkausian
Gizartea ›› Albisteak
zintzilikatu, murala
margotu eta pailazokeriak
egin zituzten atzo,
sentsibilizazio aste barruan 

ESTI EZEIZA

Emakumeenganako indarkeria-
ren aurkako egunaren harira, Ber-
dinsareak antolatutako sentsibili-
zazio kanpainaren baitan, atzo goi-
zean hainbat ekitaldi egin zituzten.

Lehendabizi, Orixe eta Lasko-
raingo DBHko 3. mailako ikasleek
egunkarietan emakumeen aurka-
ko indarkeriaren inguruan atera-
tako albisteak eseki zituzten. On-
doren, hauen atzean gogoetak ida-
tzi zituzten. Horien artean:
«Aurten, Euskal Herrian, hiru
emakume hil dituzte euren bikote-
kideek. Arrigarria!!!», «Tratu txa-
rren aurka tolerantzia zero» ...

12:30ak aldera, Virginia Imazek,
gaztetxoek idatzitakoak irakurri
ostean, ondorioak atera zituen.
Umore kutxua jarriz, emakumeen
egoeraren inguruko kritika bat
egin zuen.

Datorren astean
ospatuko dute Laskorain
ikastolaren urteurrena
Kultura ›› ‘40 emozio urte’
izenpean, ikastolaren
ibilbidea biltzen duen
hainbat ekimen gauzatuko
dituzte festa horretan

ERREDAKZIOA

Tolosako Laskorain Ikastolak 40
urte bete ditu aurten eta, beste eki-
taldien artean, jaialdi berezia anto-
latu du datorren asterako. 40 emo-
zio urtedu izenburua eta ikastola-
ren ibilbidea jaso nahi du bideo,
hitz, antzerki, dantza eta abestien
bidez. 

Ikasleak, gurasoak, irakasleak,
sortzaileak eta zuendariak izango
dira partaide eszenatokian. Musi-
ka zuzenean izango da Juantxo
Zeberio, Jon Arruebarrena eta
Josu Gabellanes ikasle ohiekin.

Laskorain abesbatza eta Ikastola-
ko txaranga ere bertan izango dira.
Bide Ertzean musika taldeko Jon
Ander eta Imanol Ubeda, Jone
abeslaria, Erik Probanza eta Asier
Unsain aktoreak, Idoia Iraola
abeslaria, Katixa Perearen dantza
taldea (denak ikasleak edo ikasle
ohiak) partaide izango dira baita
ere. Eta gonbidatu berezi bat ere
izango da, Oskorri musika talde
ezaguneko Natxo de Felipe abes-
laria.

Jaialdi hau abenduaren 1ean
izango da, larunbata, arratsaldeko
7etan, Usabal kiroldegian. Jaialdi-
rako sarrerak salgai daude Ikasto-
lako idazkaritzetan (Sakramenti-
noak eta Usabal) eta Kilometroak
2008ko dendan (Tolosako Kale
Nagusia 15-Berdura plaza) 6 euro-
tan helduentzat eta 3 eurotan ikas-
leentzat.

Virginia Imazek, ekitaldiekin amaitzeko, «klownklusioak» atera zituen. I. GARCIA

Zerkausian esekitoki luze bat ipini zuten, albisteak zintzilikatzeko.ESTI EZEIZA

Jaialdia, zaindariaren astea dela eta
KULTURA ]Hirukideko Zaindarien Astea ospatzen ari dira Hirukiden ikas-
tetxean. Hori dela eta, musika emanaldi berezia burutu zuten herenegun,
Jesuitinetako egoitzan. Bertan, ikasleek osatutako egitarau oparo eta
anitzean, musika, kantak eta dantza saioak izan ziren. Jesuitinetako eliza
jendez beteta izan zen, saioak iraun zuen bitartean. HITZA

HHilberria eta urteurrenak

BENIGNO RAMOS HERNANDEZ
(Herminia Ramos-en alarguna)

Azaroaren 22an hil zen, 98 urte zituela, Elizakoak eta Aita
Santuaren Bedeinkapena hartu ondoren.

– Goian bego –

Seme-alabak: Herminio eta Sagrario; ezkon alaba: Teresa Barre-
ras; bilobak: Blanca, Mari Jose, Jose Manuel, Iñaki, Rosa Mari, Ani-
ta, Sagrario eta Maite; birlobak, anai-arrebak, ezkon anai-arrebak,

ilobak, lehengusuak eta gainerako ahaideak. 
Haren animaren alde otoitz bat eskatzen dizuete eta arren etor

zaiteztela, GAUR LARUNBATA, arratsaldeko SEIETAN, 
IURREAMENDI EGOITZAKO Kapelan, egingo den hiletara. 

Aldez aurretik, mila esker. TOLOSA
2007ko azaroaren
24aHelbidea: Iurreamendi egoitza

Oharra: Gorputz laguntza bere famili artean egingo da

I. urteurrena

AITOR 
ARRONDO ANDUAGA 

Lehenengo urteurreneko meza BIHAR, IGANDEA,
eguerdiko 13:00etan izango da, 
Mutiloako San Miguel elizan. 

ORMAIZTEGI
2007ko azaroaren
24a

IV. urteurrena

XABIER 
URDANGARIN AGIRRE 

2003ko azaroaren 21ean istripuz hil zen, 
19 urte zituela. 

LAZKAO
2007ko azaroaren
24a

Gurasoak, anaia eta gainerako ahaideak 

Gurasoek eta zure arrebak 
ez zaituzte ahazten

Haren oroimeneko meza GAUR, LARUNBATA, arratsal-
deko ZAZPIETAN izango da Lazkaoko San Miguel elizan.

BETI ONDOAN DUGUN 
GURE BIZIA ZARA



Pasa den urteko Txuletaren Festako une bat.M. SOROA

Bigarrenez ere, erretegi
erraldoi bilakatu da herria
Kultura ›› Abenduaren
5etik 9ra Zerkausian eta
herriko hainbat jatetxetan
antolatu du Udalak 
II. Txuletaren Festa

ERREDAKZIOA

Lehengo urtean izan zuen harrera
ona ikusita, aurten ere ez du zalan-
tzarik izan Udalak Tolosa Gour-
met ekimenaren baitan Txuleta-
ren Festa antolatzeko. Hain zuzen
ere, bi aste barru izango da, aben-
duaren 5 eta 9a bitartean. 

«Tolosa txuleta erretegien jato-
rri izanik, herriko erretegiak
omentzea du helburu jai herrikoi
honek», azaltzen dute antolatzai-
leek, eta «herritar guztiei zuzen-
durik dago». 

Pasa den urtean bezala, Oria
ibaiaren ertzean kokatutako herri-
ko Zerkausia merkatua jatetxe
handi bihurtuko da berriro ere.
Bertan, Euskal Herriko lau  txuleta
erretegirik ospetsuenetakoak di-
renek mahaikideen aurrean erre-
ko dute haragia. Tolosakoak dira
erretegi horiek eta hauek dira ber-
tako sukaldariak: Casa Julianeko
Matias Gorrotxategi, Casa Nicola-
seko Pedro Ruiz, Burruntzi Erre-
tegiko Juanjo Pascual eta Orue
Erretegiko Javier Hualde. 

Eskabide handiari erantzuna
emateko, Zerkausian ezezik herri-
ko beste honako lau jatetxetan ere
izango da festa, hauek bat egin bai-
tute ekimen honekin: Astelena,
Botarri, Beti Alai eta Bide Bide jate-

txeak eta baita Usabal eta Uzturpe
sagardotegiak ere. Jatetxe hauek
ere Zerkausia merkatuan eskaini-
ko duten menu b era izango dute,
eta prezio berean eskuratu ahalko
da, gainera. 

Kalitatezko jakiak
Abenduaren 5etik 9ra izango da
festa; lehenengo egunean, hau da,
asteazkenean, kalitatezko label-
dun txuletak eskainiko dituzte eta
gainontzeko egunetan, berriz, Ro-
meros pernila, Floren fruta denda-
ko Tuterako kukuluak, Nafarroa-
ko esparragoak, Pedro Luis Kon-
tserbetako piperrak, Oreindaingo
gazta eta Ezeiza Etxeko zigarro eta
teilak eta Gorrotxategi Gozoden-
dako Xaxuak’bezalako Tolosako
ohiko postreak lagun izango dituz-
ten Goya Harategiko txuletak jate-
ko aukera izango da. Kalitatezko
jakiei laguntzeko edariak ere  mai-
la onekoa behar du izan, eta kasu
honetan, menu hau osatzeko Viña
Laguardiako upelategietako Eca-
nia Crianza ardoa dastatzeko au-
kera izango da. 

Bestalde, iazko lehenengo edi-
zioan bezala, Divinus Catering
izango da, abenduaren 5ean, 6an,
7an eta 8an, 20:00etatik 22:00eta-
ra  izango diren afariak eta 8an eta
9an 13:30etik 15:00etara bitartean,
izango diren bazkariak zerbitza-
tzeaz arduratuko dena. 

Bazkari edo afarietara anima-
tzen denak 40 euro oradaindu 
beharko ditu, eta izena emateko
943 69 74 13 telefono zenbakira
deitu beharko da.

Lehenengoa arrakastatsua 
Joan den urtean lehenengo aldiz
Tolosa Gourmetek bultzatuta egin
zuten Txuletaren Festa eta «ha-
rrera paregabea» izan zuen «au-
rreikuspenak erabat betez», antol-
zatzaileen esanetan; 3.500 lagun
baino gehiagok parte hartu zuten
azokak iraun zuen 5 egunetan, eta
2.500 kilo txuleta prestatu zituz-
ten guztira sukaldariek.

›› ZENBAIT DATU

]Ekimena.Tolosa Gourmet eki-
menaren baitan, II. Txuletaren
Festa antolatu du Tolosako Uda-
lak.
]Egunak.Abenduaren 5etik 9ra
izango da.
]Lekua.Zerkausian izango da.
Honetaz gain, herriko Astelena,
Botarri, Beti Alai eta Bide Bide jate-
txeek ere bat egin dute ekimen ho-
nekin, eta baita Usabal eta Uztur-
pe sagardotegiek ere. Hauek Zer-
kausian eskainiko den menua
prezio berean eskainiko dute.

]Sukaldariak.Casa Julianeko
Matias Gorrotxategi, Casa Nicola-
seko Pedro Ruiz, Burruntzi Errete-
giko Juanjo Pascual eta Orue Erre-
tegiko Javier Hualde ariko dira txu-
letak prestatzen. 
]Prezioa.40 euro ordaindu be-
harko dira menu bakoitzeko.
] Izen-ematea.943 69 74 13 tele-
fono zenbakira deitu beharko da.
] Informazioa.Argibide 
gehiago Tolosa Gourmet-en 
web orrian izango da eskura: 
www.tolosagourmet.com.



«ezusteko pixka bat bada pentsa-
tzen genuena baino gehiago kosta-
tzen ari zaiola Argandoñari parti-
dak irabaztea». «Txapelketara
etortzen direnak prestatuta dau-
de. Gipuzkoa mailan ikus daiteke-
en xakerik onenetakoa ikusten ari
gara», zehazten du Fuentek.

Iraola ez dago oso gustura egiten
ari den txapelketarekin. «Ez nin-
tzen gaizki hasi, baina azkeneko
partida galdu egin nuen eta horrek
goiko multzotik kanpo utzi nau. Bi
partida galduta ez zaizu txapelketa

14. urteurrena ospatuko du
bihar Alkartasunak
ANOETA ]Alkartasuna Biltokiak 
14. urteurrena ospatuko du bihar.
12:30ean meza izango dute, eus-
karaz eta gazteleraz, hildako baz-
kideen oroimenez. Ondoren, nahi
duenak autobusa hartzeko aukera
izango du Zuloaga Txiki jatetxera
joateko. Han bazkaria eta ondoren
dantzaldia izango dute. Anoetara
bueltatzeko autobusak 18:05ean
eta 19:45ean izango dira.

Dantza soka antolatzeko
bilera, asteartean
ANOETA ]Dantza soka eguna anto-
latzeko bilera egingo dute astear-
tean, hilaren 27an, 19:00etan,
udaletxean. Udal Kultura Batzor-
deak dei egiten die herritarrei par-
te hartzeko ekimen horretan. Ize-
na emateko zerrendak Itzuli taber-
nan daude eta azken eguna
horretarako etzi da.

Gabonekin lotutako
erakusketa egiteko deia
ANOETA ]Gabonekin lotutako arte-
lanen erakusketa antolatu nahi du
Udalak Gabonetan. Gabonak gai
bezala jorratzen duten mota guz-
tietako lanak aurkeztu daitezke:
koadroak, gurutze-puntua, egur-
taila, eskulturak, eskulanak... Hor-
taz, deialdi zabala egiten du herri-
ko jendeak parte hartzeko erakus-
ketan. Gai horri buruz bilera
antolatu du asteartean, hilaren
27an, 18:00etan, udaletxean.

‘El orfanato’ filmaren bi
saio gaur Gurean
VILLABONA ]Gurea aretoan ‘El orfa-
nato’ filma emango dute gaur,
19:30ean eta 22:30ean. Sarrerak
4,5 euro balioko ditu.

Euskaren Astean etzitik
aurrera Otaño eskolan
ZIZURKIL ]Pedro Mari Otaño esko-
lak Euskaren Astea antolatu du
etzi hasi eta datorren ostirala arte.
Etzi, 09:30ean leloak asmatuko
dituzte eta 12:30ean leloaren au-
keraketa egingo dute. 15:00etatik
aurrera, eskola girotzeko marraz-
kiak eta horma-irudiak egingo di-
tuzte.

L Laburrak

Ernesto Fuente eta Unai Iraola, Villabonako Xake Elkarteak Kultur Etxean duen egoitzan. I. GARCIA

Ernesto Fuente eta Unai Iraola xakelari billabonatarrak Gipuzkoako
Txapelketa Nagusian lehiatzen ari dira; gaur seigarren jardunaldia dute

Taula baten aurrean
IMANOL GARCIA

E rnesto Fuente (Villabona,
1964) eta Unai Iraola (Villa-
bona, 1975) Gipuzkoako

Xake Txapelketa Nagusian parte
hartzen ari dira. Villabonako Kul-
tur Etxean jokatzen da txapelketa,
zazpi larunbatetan zehar. Gaur,
16:00etan, seigarren jardunaldia
hasiko da. Fuentek hiru puntu
ditu, bi partida irabazi, bi berdindu
eta bat galdu ondoren. Iraolak bi
puntu ditu, partida bat irabazi, bi
berdindu eta bi galdu eta gero.

Gaurko jardunaldian Fuentek
hiru puntu dituen beste xakelari
baten aurka ariko da. Iraolak, be-
rriz, bi puntu dituen xakelari baten
aurka jokatuko du. Sistema suitza-
rrarekin egiten dute txapelketa,
hau da, lehiaketa aurrera joan aha-
la zure maila bereko xakelarien
aurka jokatzen duzu. «Hau ez da
mahai joko bat», dio Fuentek.
«Onena denak azkenean irabazi
egiten du. Oso zaila izaten da ezus-
tekoak egotea». «Aurreneko lau-
bost postuetan lau-bost onenak
gelditzen dira normalean», gaine-
ratzen du Iraolak. «Xakean, teni-
sean bezala, sailkapen bat izaten
da, lortzen dituzun puntuen ara-
bera. Txapelketaren amaieran

zure sailkapenaren araberako pos-
tua lortzen duzu. Ondo egiten ba-
duzu txapelketa zerbait gorago
gelditzen zara. Gaizki jokatzen ba-
duzu beheraxeago».

Maila oneko xakea
Faborito nagusia Iñigo Argandoña
donostiarra da. Lehenengo doa lau
punturekin baina beste lau xakela-
rik ere puntu berdinak dituzte.
Ziurrenik aurrean dauden bosko-
te horretatik aterako da txapeldu-
na. Iraolak azaltzen duenez,

hona aterako». Fuente, berriz, oso
gustura dago egiten ari denarekin.
«Esan izan balidate horrelako txa-
pelketa egingo nuela, ez nuen si-
nistuko. Hori bai, bi partida geldi-
tzen dira eta nahiko goian nagoe-
nez, partida zailak izango dira eta
ziurreneik galdu egingo ditut. Bai-
na, egia esan, ondo pasatzen ari
naiz eta hori da kontua». Iraolak
dioenez, «ni txapelketa nahiko
irregularra egiten ari naiz eta
Fuente, berriz, erregularra».

Erloju digitala 
Xake lehiaketaren nondik nora-
koa aldatu egin da azken urteotan.
Orain erloju digitala erabiltzen
dute eta horrek denboraren kon-
tzeptua aldatu egin du. Lehen bi
ordu zituen jokalari bakoitzak 40
mugimendu egiteko eta horiek
eginez gero beste ordu bat izaten
zuen. Orain 90 minutu izaten dute
xakelariek eta mugimendu bakoi-
tzeko beste 30 segundo gainera-
tzen zaizkie.

Aldaketak xakeari ikusgarrita-
sun gehiago emateko sartu dira.
«Orain bakoitzak partida jokatze-
ko duen denbora murriztu egin
da», azaltzen dute. «Lehen parti-
dek 4-5 ordu irauten zuten eta
orain 3-4 ordu. Orain garrantzia ez
du jokaldirik onena egitea, baina
bai jokaldi on bat egitea maiz eta
azkar. Pisua hartu du ere partiden
bukaeran erreflexu onak izatea.
Orain hasieran bizkor jokatu be-
har duzu eta bukaeran denbora
gutxi dagoenean, azkar jokatzen
jakin behar duzu».

Xakea kirol bat dela irmoki de-
fendatzen dute. «Beste edozein ki-
rol bezala, bi alde ditu. Bata, ondo
pasatzearena, eta bestea, lehiake-
tarena», diote. «Lehiatzen aritzen
den korrikalari bat asko prestatzen
da: janaria dela, gimnasioara joa-
ten gauzak konkretu batzuk lan-
tzeko... Xakea ere antzerakoa da.
Ondo pasatzeko, partida batzuk
jokatzen ditugu eta kitto. Lehiake-
tan aritzen dena beste prestaketa
batzuk egin behar ditu: xake parti-
da baten dauden irteera ezberdi-
nak jakin, partidak nola bukatu,
konbinaketak...».

Ramon Etxeberria tolosarra
epaile lanetan ari da eta bi xakelari
billabonatarrek bere lana goraipa-
tzen dute. Xakea gustuko duenak
edo kirol horrek interesa sortzen
badio, maila handiko partidak
ikusteko aukera izango du gaur Vi-
llabonako Kultur Etxean. 

«Bi partida gelditzen 
dira eta nola nahiko 
goian nagoen, partida
zailak izango dira»

ERNESTO FUENTE
Xakelaria

«Azkeneko partida 
galdu egin nuen eta
horrek goiko multzotik
kanpo utzi nau»

UNAI IRAOLA
Xakelaria



Andoni Larrañaga, Luis Mari Murua, Iñaki Gorostidi eta Juan Jose Aroztegi, prentsaurrekoaren ondoren.HITZA

Logikalinek bere enpresa-
irudi berria aurkeztu du
Abaltzisketa ›› Teknologia
berrien eta komunikabide
enpresak call center,
salmenta eta itzulpen arloa
jorratzen ditu

ERREDAKZIOA

Abaltzisketako Logikaline enpre-
sak logotipoz aldatu du. Eguerdian
emandako prentsaurrekoan Iñaki
Gorostidi gerenteak, Luis Mari
Murua sortzaileetako bat eta An-
doni Larrañaga Adaki komunika-
zioko kidea izan ziren. Ondoren,
Arcelor Miller enpresako zuzen-
dari eta kudeatzailea ere enpresa
berri honi zuzendu zitzaion, batez
ere gomendioak ematen. 

Komunikabideekin eta teknolo-
giarekin loturiko enpresa gazteak
5 urtetan 55 lanpostu sortu ditu
call center, salmenten eta itzulpe-
nen arloetan. 

Logikaline enpresa call center,
salmenta eta itzulpen zerbitzue-
tan espezializatua dago eta atzo
aurkeztu zituen 2008rako dituen
asmoak, bere egoitzan eginiko eki-
taldian; hainbat sektoretako 50
euskal enpresa inguru izan ziren .

Ekitaldian, Iñaki Gorostidi zu-
zendariak enpresa sortu zenetik
izan duen garapena azaldu zuen,

eta baita etorkizunari begira di-
tuen asmoak ere. 

Hasteko, bertan elkartzearen
arrazoiak eman zituen Gorostidik:
«Denok dugu elkarren berri en-
presa honetan, baina ez dugu elkar
ezagutzen. Ekitaldi honen ondo-
rioz, ezingo dugu berdina esan».
Bestalde, enpresaren filosofia ere
azaldu zuen, «barruko langileak
zaintzeaz» hasten delarik, eta
«noski, baita bezeroak ere: bi kon-
tu hauek ez dira inoiz ahaztu be-
har». Gero, Adaki Komunikazioak
enpresaren irudi berria azaldu
zuen. Enpresaren webgune berria
ere ezagutzera eman zuen. 

Juan Jose Aroztegik, Arcelore-
ko ordezkariak, ekitaldiari amaie-
ra eman zion enpresaren arrakas-
tari buruzko hitzaldi batekin. Ber-
tan, enpresa on batek behar dituen
hiru osagaiak dituela esan zuen,
besteak beste: «Baloreak, antola-
kuntza eta ausardia eta kemena». 

Sekretua tratuan
Logikaline 2002an sortu zen call
center edo telefonozko arreta-zer-
bitzuak, salmenta-zerbitzuak eta
itzulpen-zerbitzuak emateko as-
moz. Enpresako sortzaileek esan
bezala, «behar bat zegoelako» hasi
ziren enpresa honekin: «Abaltzis-
ketan betidanik egon da saiatzea-

ren sena hori, eta hori aprobetxatu
egin behar zen. Gaur egun, enpre-
san, ikasketa asko, erdibidekoak
eta oinarrizkoak dituztenak dauz-
kagu. Denek balio dute zerbaitera-
ko, eta hori aprobetxatu behar da». 

5 urte nahikoa izan ditu teknolo-
gia berrien inguruan erreferentzia
bihurtzeko Logikalinek; inguruko
landa-eremuen garapen ekono-
mikoa ere bultzatzen ari da. Izan
ere, bere sektorean, egoitza 300
biztanle inguruko herri batean
duen euskal enpresa bakarra da. 

Enpresak 2008rako ipini duen
helburu estrategikoetako bat
«bere zerbitzuak zabaltzea eta he-
datzea» da. Eta ahalegin horretan,
aurreneko pausua enpresaren iru-
dia aldatzea izan da.  

Enpresaren zerbitzuak
Logikaline hiru sektoretan aritzen
da lanean: call center, salmentak
eta itzulpenak. Zerbitzu horiek
emateko kanal anitzeko platafor-
mak ditu, punta-puntakoak. Logi-
kalinek, gainera, herritarrentzako
arreta zerbitzu osoa kudea dezake,
hainbat hizkuntzatan eta urte oso-
an zehar.  

Teleoperadore eta komertzial
talde batek kudeatzen duen azpie-
gitura teknologiko aurreratuari es-
ker, Logikalinek telemarketing eta

Aurkezpenaren aurretik eta ondoren txalaparta jo zuten.N. URBIZU

Ibiurko istripu batean
langile batek sahiets-
hezur bat hautsi du
Ezbeharra ›› 18 urteko
langilea zen zauritutakoa
eta suhiltzaileen laguntza
behar izan zen gaztea
handik ateratzeko

ERREDAKZIOA

Herenegun iluntze partean Ibiur-
ko urtegian istripu bat izan zen; is-
tripu honen ondorioz, 18 urteko
langile batek saihets-hezur bat
hautsi du.

40 metrotako aldapatik erori
zen, urtegiko hondakinak kentzen
ari zela. Saihets-hezur bat hautsia
du eta kontusio ugari eragin dizkio

erorketak. Suhiltzaileak bertaratu
ziren langilea lekutik atera ahal
izateko.

Osalanek adierazi duenez, ezbe-
harra herenegun arratsaldean,
19:00ak aldera jazo zen, 18 urteko
langile batek, L.M.T.D.S., urtegia-
ren goialdean hondakinak ken-
tzen ari zela estropoz egin zuene-
an. Suhiltzaileen presentzia beha-
rrezkoa izan zen gaztea
istripuaren lekutik ateratzeko eta,
ondoren, Donostia Ospitalera era-
man zuten. Langileak Dotamega
lantegi portugaldarrarentzat egi-
ten du lan, Fomento de Construc-
ciones y Contratas enpresarenga-
tik azpikontratatua. 

telefono bidezko salmenta zerbi-
tzuak eskaintzen ditu, saltzaile tal-
de bat du eta salmenta guneak ere
gestionatzen ditu.  

Itzulpen zerbitzua esperientzia
duten bertako itzultzaileek ema-
ten dute: euskara, ingelesa, fran-
tsesa, gaztelania eta alemana dira
eskaintzen dituzten hizkuntzak.
Zerbitzua 24 orduz martxan dago-
enez, bezeroak itzulita behar duen
testua itzultzeko gai da.   

Familia-gizarte-lan bizitza
Enpresa honen beste ezaugarrie-
tako bat da «malgutasunaren alde
egiten duen apustua, familia, gi-
zarte eta laneko bizitza uztartze al-
dera, pertsona gehienak emaku-

mezkoak baitira», Gorostidik esan
bezala. Zehazki, langileen %84.
Bere lan politiken artean, aipaga-
rria da ere etengabeko prestakun-
tzari ematen dioen garrantzia, en-
presan lanean hasten den edonork
aukera izan dezan bere karrera
propioa egiteko. 

Datozen urteetarako helburu
bere gestio eredua sendotzea du
Logikalinek, munduan aitzinda-
riak diren inguruko enpresak erre-
ferentziatzat hartuz: sektore side-
rurgikoko enpresak, tren sektore-
koak, automobilgintzakoak…
Azken baten, Logikalinen asmoa
da komunikazio tresna inportante
bat izatea Gipuzkoako enpresa eta
erakunde guztientzat. 



Tolosaldeko AHT Gelditu! Elkarlaneko kideak, atzo Anoetako udaletxean egin zuten prentsaurrekoan.ASIER IMAZ

Manifestazioa abenduaren
1ean eta herri galdeketa
hurrengo egunean Anoetan 
Tolosaldea ›› AHT Gelditu!
Elkarlanak «informazioa
ematea legez kanpoko
ekintza dela sinestarazi
nahi dutela» salatu du

ASIER IMAZ

Tolosaldeko AHT Gelditu! Elkar-
lanak prentsaurrekoa eskaini zuen
atzo Anoetako udaletxean, hu-
rrengo egunetan Abiadura Handi-
ko Trenaren inguruan herri galde-
keta egingo den herrietako batean. 

Bertan, Elkarlanak salaketa ez-
berdinak egiteaz gain, «egingo di-
ren mobilizazioetan parte hartze-
ra gonbidatu» zituen eskualdeko
herritar guztiak.

«Inongo lotsarik gabe»
AHT Gelditu! Elkarlanak, «aste
honetan burututako manipulazio
kanpaina gogor» salatu zuen. «In-
posizio eta kriminalizazioetaz as-
perturik», aurrera jarraituko dute-
la gehituaz. Horren adibide gisa,
Anoeta eta Elorrion (Bizkaia)
abenduaren 2an egingo diren herri
galdeketak aipatu zituzten. «He-
rritarrek euren iritzia emateko au-
kera izango dute, orain artean ez

SALGAI
]Autoa. 206 GTI. 4 urte. 7.500
euro. Aukera bikaina. Deitu ondo-
rengo zenbakira:  656 41 02 80.

LANA
]Zaintzailea. Tolosan, arratsalde-
etan bi haur zaintzeko pertsona
bat behar da. Interesatuak deitu
ondorengo telefono zenbakira:
630 98 43 00.

Iragarki laburrak

›› EGITARAUA

Abenduak 15, larunbata
]10:00.3X3 saskibaloi txapelke-
ta.
]16:00. Pilota saioa pilota eskola-
ko ikasleekin.
]16:00.Xake-jokoa: Gipuzkoako
norbanako finala.

Abenduak 16, igandea
]10:00.Patina gaineko jolasak
txikientzat.
]10:00.Gipuzkoako taldekako
Xake Txapelketa.

Abenduak 17, astelehena
]17:00.Eskalada ikastaroa neska
eta mutilentzat.

Abenduak 18, asteartea
]18:00.Spininng kadeteekin.

Abenduak 19, asteazkena
]17:00.Eskalada ikastaroa neska
eta mutilentzat.

Abenduak 20, osteguna
]18:00.Spininng kadeteekin.

Abenduak 21, ostirala
]17:00.Eskalada ikastaroa.

Abenduak 22, larunbata
]10:00.Mahai tenisa.
]16:30.Bigarren mailako Mahai-
tenis norgehiagoka.

Spinning saioak egingo dituzte kadete mailako haurrekin Belabietan.HITZA

Kirol Astea antolatu
dute haur, gazte 
eta helduentzat 
Ibarra ›› Abenduaren 15an
hasi eta 22an amaituko
den Kirol Astean,
instalazioak ezagutzeko
aukera egongo da

A. IMAZ

Udal kirol teknikariak Kirol Astea
aurkeztu du, bere baitan abenduan
egingo diren jarduerekin. Haur,
gazte eta helduek kirol ezberdinak
lantzeko aukeraz gain, txapelke-
tak ikusteko aukerak ere edukiko
dituzte Belabieta kiroldegian. Izan
ere, 3X3 saskibaloi txapelketak za-

balduko ditu Kirol Astea ateak. Xa-
kean ere Gipuzkoako taldekako
eta norbanako finalak jokatuko
dira Aerobic aretoan abenduaren
15 ean eta 16ean. Spininng eta eska-
ladak ere bere tartea edukiko dute.

«Ate irekiko» jardunaldiak
Abenduaren 15etik 22ra, hots, Ki-
rol Asteak irauten duen bitartean,
Xabier Aierza udal kirol teknika-
riaren esanetan, «kiroldegiak ate
irekiko egunak ospatuko ditu, ins-
talazioak ezagutu nahi dituen orok
horretarako aukera izango duela-
rik». Xabier Aierza udal kirol tek-
nikariaren esanetan.

baitiezue aukerarik eman beraien
iritzia adierazteko hain garrantzi-
tsua den makroproiektu batean». 

Salaketekin jarraituz, Abiadura
Handiko Trenaren proiektua «ja-
sanezina» eta «ezkutuan eramani-
ko proiektua» izan dela esan zuten;
«herriz herri ez zarete gai izan
zuentzako hain beharrezkoa den
proiektua defendatzeko, herrita-
rren eskubide publikoak zanpa-
tzen» dituztela leporatu zien 
AHTren bultzatzaileei, hauek «in-
formazioa ukatzean dutenean».
Adibideak ere plazaratu zituzten,
Parte Hartuz enpresak eginiko in-
kestaren emaitzak erakutsi.
Hauen arabera, «herritarrek AH-
Tren inguruan duten iritzia ema-
teko inoiz gonbidapenik jaso du-

ten galdetuta, %94ak ezetz eran-
tzun zuen». 

Informazioa ematea berriz, «le-
gez kanpoko ekintza dela sinesta-
razi nahi duzue», eta hau «inongo
lotsarik gabe» egiten dutela aipatu
zuten, galdera bat airean uzten zu-
ten bitartean; «zein izango da hu-
rrengo urratsa? Gu desagertaraz-
tea?».

Abenduaren 1a eta 2a
Anoeta bilakatuko da abenduaren
lehen asteburuan AHTren ingu-
ruko informazio gune. Lehenik,
abenduaren 1ean manifestazioa
egingo da 17:00etan, Inposaketarik
ez! AHTrik ez! lelopean. Abendua-
ren 2an berriz, herri galdeketaren
txanda izango da. 

GAUR BERTSO-SAIOA 22:30EAN ANOETAN

Abenduko lehen asteburuan Anoetan egingo diren manifestazioa eta
herri galdeketa baino lehen eta gai beraren harira, bertso-saioa egingo
dute gaur Anoetako frontoian. Bertsolariak 22:30ean igoko dira oholtza
gainera eta AHT Gelditu! Elkarlanak antolatutako ekitaldia izaki, ziur
Abiadura Handiko Trenaren proiektuaren inguruko bertsolarien iritziak
entzuteko aukera izango dela. Hauek, bertsolariak, Anjel Mari Peñagari-
kano, Andoni Egaña, Amets Arzallus, Amaia Agirre eta Nahikari Gabi-
londo izango dira. Gaiak jartzeaz berriz, Iker Iriarte arduratuko da. Anto-
latzaileek bertara gerturatzeko gonbitea luzatu dute.



«Realean egotearekin
nire ametsa bete 
dudala esan dezaket»

Ibarra›› Gari Uranga
Realeko jokalariak
zuzenean irakurleen
galderak erantzun
zituen TOLOSALDEKO ETA

LEITZALDEKO HITZAren
erredakziotik,
herenegun iluntzean

E Elkarrizketa digitala GARI URANGA › Realeko jokalaria

ERREDAKZIOA

Realeko futbolariak HITZAren ira-
kurleen galderei erantzun zien zu-
zenean azaroaren 22an, TOLOSAL-
DEKO ETA LEITZALDEKO HITZAren
erredakziotik. Hauexek dira gure
irakurleek bidali zituzten galde-
rak. Eskerrik asko bai irakurleei
baita Gari berari ere, proiektu ho-
netan laguntzeagatik.
Zer nahiago duzu, Lehen Mailan
partida kaxkarrak jokatzen aritu
eta sufritzen, ala Bigarren Mailan
puntako taldea izanik? [Idoia, To-
losa]
Lehenengo mailan partidak joka-
tzea. Interes handiago duelako
jende guztiarentzat. Denok nahi
dugu Reala lehenengo mailan ego-
tea.
Zein da zure jokalari faboritoa?
[Miren Urrutikoetxea, Ibarra]
Stoichkov, Bartzelonakoa.
Nola eramaten duzu pertsona fa-
matu izatea? Erraza al da? [Iker,
Irura]
Ez. Ez da erraza. Niretzat behin-
tzat ez da atsegina, ez duzulako bi-
zitza normal bat egiten.
Amorrortu, Arconada eta Bakero.
Zuzendaritzak hirurak bota zi-
tuen. Oraingo egoeran zein auke-
ratuko zenuke? [Mikel, Leitza]
Bakoitzak bere alde onak eta txa-
rrak ditu, eta zaila izango litzateke
hiruren artean bat aukeratzea.
Tolosaldeko jokalariren bat etor-
kizunean egongo al da Realean?
Zein?  [Lander]
Nik uste dut baietz. Tolosaldean
beti egon dira jokalari onak.
Eta, beste galdera bat: urtarrila-
ren 3an Badiola aukeratzen badu-
te, zein izango da zuen egoera?
[Luis]
Informazio gehiegirik ez dugu
eduki. Pixka bat itxaron beharko
dugu, eta denek ikusiko dugu zein
egoeran geratzen den Reala.
Aldea nabaritzen al da 1. mailatik
2. mailara? [Josetxo, Villabona]
Bai. Aldea oso handia da. Fisikoa-
goa da Bigarren Maila, Lehenengo
Mailak kalitate handiagoa du.
Txikia zinenean zein zen zure
ametsa? Egun betea al duzu
amets hori? Zer eskatzen diozu
etorkizunari? [Iñigo, Tolosa]
Nere ametsa beti izan da futbolari
izatea, eta Realean egotearekin,
gainera, esan daiteke amets hori
bete dudala. Etorkizunari sasoia
edukitzea eta nere taldea hemen-
dik urte batzuetara beste egoera
batean egotea.
Futbolaz aparte zein dira zure afi-
zioak?  [Nekane, Leitza]

Eskalada izan da nire afizio handi
bat, baina futbolarengatik ezin
izan dut aurrera jarraitu. Pelota ere
asko gustatzen zait.
Aupa Gari! Eskerrik asko zuzene-
an galderei erantzuteagatik. Hau
da nirea: Zer moduz moldatzen
zara entrenatzailearekin? Besar-
kadak Villabonatik. [Eneko, Villa-
bona]
Ondo moldatzen naiz. Hizkuntza
ez dut ulertzen, baina tratuan oso
atsegina da.
Realean ikusten al duzu zure bu-
rua? Aldatzekotan nora joango
zinateke gustura? [Juan Kruz,
Anoeta]
Oraingoz gustura nago, eta nire es-
perantza da hemen jarraitzea urte
askotan.
Zer esaten dizu jendeak kalean
gelditzen zaitunean? [Nekane,
Tolosa]
Orain, gauden egoeran, gauza txa-
rrak asko. Baina, onak ere bai.
Txinatarren zurrumurruak nagu-
si dira Donostia aldean. Zer iritzi
duzu zuk horren aurrean?  [Mikel,
Donostia]
Ez dugu informazio handirik, eta
itxaron beharko dugu zer gerta-
tzen den urtarrilaren 3an.
Zein da Realaren krisiaren arra-
zoia? Aldageletan zein da egungo
giroa? [Eneritz, Tolosa]
Aldageletan giro ezin hobea dau-
kagu. Arrazoiak asko daude egoe-
ra honetan egoteko; nagusiena,
ekonomikoki taldea oso eskas da-
goela izango litzateke.

Tentatu al zaituzte inoiz Athleti-
cera joateko? Ezezkoa erantzun
baduzu, zer egingo zenuke tenta-
tuko bazintuzte? [Nora, Azpei-
tia]
Ez dut berririk izan sekula. Ez naiz
pentsatzen jarri zer esango nuke-
en. Oso gustura nago Realean.
Koadrilan, lagunekin,...  zaudene-
an hitz egiten al dezue futbolari
buruz? Emaidazu zure hamaika-
ko gustokoa 1.go mailakoa. Eta 2.
mailan? [Joxean, Zizurkil]
Badakite ez zaitela gustatzen fut-
bolaz hitz egitea eta errespetatzen
naute.
Badiola edo Santos ? Azken parti-
duan nahiko txukun ibili zarete...
Garaipenak noizko? Noiz aterako
dira zaletuak Anoetatik lasai?
[Aitor, Gaztelu]
Ez dugu informazio handirik
gaiairen inguruan. Espero dugu
asteburu honetan lortzea liderra-
ren aurka, eta jendeari poz pixka
bat ematea.
Etxetik kanpo jolasten dezutene-
an, gogorrak al dira autobuseko
bidaiak? Jon (Ikaztegieta)
Egia esan bai. Gogorrak dira, baina
neurri hauek hartu ditu klubak eta
errespetatzen dugu.
Zer iruditzen zaizu Unai Emery
Realeko entrenatzaile bezala?
[Luis]
Egia esan erreferentzi oso onak di-
tut berarengandik. Baina ez dut
nik erabakitzen.
Getafen utzita egon zinenean tal-
dea igo egin zen. Realak igo egin

nahi du. Realari ikusten al diozu
Getafek garai horretan izan zuen
gogoa? [Koldo, Zegama]
Ez da gogo handiagoa genuela. La-
saiago jolasten genuen, eta ez ge-
nuen ezer galtzeko eta bai, aldiz,
asko irabazteko.
Reala kanpoko enpresa baten
esku jartzeko aukerak, epe-mo-
tzera diru sarrerak eta ondorioz
fitxaketak egiteko aukerak eka-
rriko dituela dirudi. Dena den
epe-luzera arriskutsua izan dai-
tekeela dirudi. Ba al duzu honen
inguruan ezer esatekorik? [Mer-
txe Odriozola]
Itxaron egin behar da zein aurkez-
ten den, eta zein diren hauen pro-
posamenak.
Aupa Gari! bi galdera dauzkat
zuri egiteko: Zer sentitzen da Vi-
cente Calderon zelaian gola sartu
eta gero? Eta futbola negozio hu-
tsa dela argi dago, zer esango ze-
nioke Realak partida galdu eta as-
telehenean burumakur lanera
doan intxa horri? [Jon Mujika]
Calderonen gola sartzeak ilusio
handia egiten du, eta beti gogora-
tuko dut hori. Denak sufritzen
dugu, agian zaletuak gehien. Be-
raiei animoak ematea besterik ez
zait tokatzen.
Realeko aldagelan zein da gehien
erabiltzen den hizkuntza?  [Mikel
Urbizu]
Azken bi urtetan, zalantzarik gabe
euskara. Harro gaude horretaz.
Realak noiz egingo du benetan
aurrera? [Amaia]

Denok nahi duguna da, baina gau-
zak ez daude errazak eta denon ar-
tean joan behar dugu aurrera.
Euskarak ba al du lekurik Realen?
Zenbateraino erabiltzen duzue?
[Olatz]
Bai. Azken bi denboraldietan ba-
tez ere, gehien hitz egiten den hiz-
kuntza da, dudarik gabe.
Zein dira lehengo mailara igotze-
ko hautagaiak? [Imanol]
Oraindik asko geratzen da. He-
mendik hilabete pare batera edo
jakingo dira zein diren hautagaiak.
Futbolari askorentzat Barçan jo-
katzea da ametsa. Zuretzat ere
bai? [Maitane]
Ez. Nire ametsa beti izan da hemen
egotea.
Oaintxe ai naiz zure galderak
ikusten Gari. Oso pozgarria irudi-
tzen zait Tolosako komunikabi-
deei kasu egitea. Lehenik eta
behin, beraz, milesker. Eta hona
galdera: denboraldia hasi zene-
tik, zenbatetan pentsatu duzu be-
netan Realak igotzeko aukerak
dituela? Ametsa ala errealitatea?
[Maddi]
Esperantza beti eduki dut, baina
beti esan dut ez zela gauza erraza
izango, eta ikusten ari da.
Futbolari ez bazina zer izango zi-
nateke? [Julen]
Ez dakit. Ez naiz sekula planteatu.
Jendearekin tratuan ibiltzearekin
lotutako zerbait, ez dut uste enpre-
sa batean egongo nintzatekeenik.
Athleticekoa naiz baina pena
emateit aurten ez dagola derbirik.
noizko hurrengoa? [Aitor]
Ez dakit. Bi aukera daude. Gu igo-
tzea edo beraiek jeistea... Espero
dut aurrenekoa izatea.
Zemuz ematen dia kritikak? Ohi-
tze al zea? [Aitor]
Ohituta gaude. Hasieran gogorrak
egiten dira, baino urteak aurrera
doazen heinean ikasten duzu hau
dena baztertzen.
Zer da entrenamendutako gogo-
rrena? Noizbait etsi dezu? Zeine-
kin moldatzen zea hobeto? Miles-
ker Gari. [Galder]
Hotzarekin entrenatzea da gogo-
rrena.Baina etsi ezkero ez dago
etorkizunik. Jokalari askorekin,
baino hobetoen etxekoekin.
Gari! Getaritik ai naiz: Zein per-
tsonai famatuk intimidatzen zai-
tu? zeinekin hartuko zenuke kafe
bat gustura? [Patri]
George Bush-ek intimidatzen nau.
Beldurtzekoa da honek egiten di-
tuenak. Kafe bat orain espetxean
dagoen nire lagun Ismarekin har-
tuko nuke gustura.
Parrandarako lekuren bat auke-
ratuko bazenu?
Asko daude, batez ere, Euskal He-
rrian.
Zein taldekiderekin moldatzen
zara ondoen? Futbol zelaitik kan-
po harremanik mantentzen al du-
zue? Afariak, juergak... jeje [Igor]
Harreman handia dugu futboletik
kanpo, eta askotan geratzen gara
afaritxoren bat egiteko. Baina az-
ken urte hauetan juergak oso gu-
txi.

N. URBIZU

Ikuskizunak
]Tolosa. Titirijairen hasiera: Ar-
gentinako Teatro Harapo-ren
Amor y circoKultur Etxean
17:30ean eta Txekiako Teatro El
Drak-en Flying babiesLeidor an-
tzokian 20:00etan.

Deialdiak
]Albiztur. 2008ko egutegia osa-
tzeko Albizturko argazkiak behar
dira, bai zaharrak bai eta berriak
ere. Kultur Etxea z/g. 20.594 Al-
biztur edo albiztur@udal.gipuz-
koa.net-era bidali daitezke, pape-
rean edo digitalean. 
] Ikaztegieta. Euskal Jaia: artisau-
tza, nekazal produktuak, txalapar-
ta, zanpantzarrak, bertsolariak, tri-
kitilariak, dantza, gaztainak, talogi-
leak, sagardoa eta abar izango
dira. Baserritarrez jantzita joan be-
har da.
]Orendain. Anjel magoaren ema-
naldia 16:00etan, udaletxeko are-
to nagusian.
]Tolosa. Indarkeria Sexistaren
Aurkako Nazioarteko Egunean, el-
karretaratzea, bihar, 19:30ean,
Udalak deituta, Triangulon plazan.
]Tolosa. Indarkeria Sexistaren
Aurkako Nazioarteko Eguna dela
eta, elkarretaratzea, bihar,
19:00etan, Triangulon, Bilgune 
Feministak, deituta.

Mendia
]Villabona. Mendi Astea buka-
tzeko, Aizkardi mendi elkarteak
mendi ibilaldia antolatu du igande-
rako. 08:30an elkartuko dira Olae-
derran. Ibilaldia eta gero bazkaria
izango da. Antolatzailea: Aizkardi
mendi elkartea

Antzerkia
]Alegia. Bota patsaantzezlana,
Kultur Etxean 22:00etan

Kultur asteak
] Ibarra. Gaztetxearen XIV. urte-
mugaren barruko Kultur Astean,
08:30ean mendi irteera (Gazte-
txea-Uzturre-Belabieta-San Lo-
rentzo ibilbidea). Itzulera autobu-
sez egingo da, 14:00ak inguruan.

Musika
]Tolosa. Mulanbo perkusio tal-
dea eta Euskalduna naiz eta afro
nago Bonberenean 22:30ean

›› GUARDIAKO FARMAZIAK
]Lekunberri. Azpiroz, M.A. Aralar
kalea, 43. 112.
]Tolosa. Olarreaga, J. Korreo ka-
lea, 2. 943 670128.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

Urte askoan!
Andoni Artola Beloki (Anoeta).
Bihar 5 urte. Zorionak eta muxu
handi bat familia guztiaren partetik.

Urte askoan!
Ruiz de Azua. Zure mahaiaren
txukuntasunean eta aparkaleku
egokian, egun ona ospati (u).

‹‹ Goiza Arratsaldea Tenperatura Bihar
2007-11-24

Eguraldia

›› 11°›› 5°

GOIZA EURIA
ARRATS. EURIA
BEROENA 12°
HOTZENA 6°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Urte askoan!
Inaxi Agirrezabala (Ugarte).
Bihar 85 urte. Zorionak eta muxu
handi bat familiaren partetik.

AAgurrak

Zorionak! 
Ainara eta Aitor (Elduain eta Gorriti). 

Ondo pasa zuen ezkontza egunean zoriontsu izan urte askoan!


